
Маќола ба мавзўи нисбатан нав – ҳамгироӣ ва алоқаи репортажи телевизионӣ бо жанрҳои 
дигари телевизион дар илми журналистикаи ватанї бахшида мешавад. Қайд мешавад, ки 
репортаж ќисми таркиби барномањои мукаммали иттилоотї буда, доир ба воќеаву рўйдодњои 
актуалї, масъалањои њалталаб ва пањлўњои норўшани љараёноти муњимми иљтимої маълумот 
медињад. Зимни тањлили мавзуъ муаллифон ба хулоса меоянд, ки кормандони телевизиони 
“Љањоннамо” ва “Душанбе” барои инъикоси воќеияти иљтимої аз имконоти жанрњои гуногуни 
ахборї истифода менамоянд. Имконоти жанрї бошад, дар ин шабакањо яксон нест ва њар 
рўзноманигор бо диду салиќа ва бардоштњояш аз нишондоди жанрњо матлаб омода менамояд. 
Маъмулан, репортаж ва њисобот нисбатан бештар истифода мешаванд. Ба ин маънї, 
репортажро жанри серистеъмол дар шабакањои телевизионии кишвар номидан ба воќеият наздик 
аст. Мусоњиба метавонад нуктаи назар оид ба як њодисаи муайян бошад. Афзалият дар ин бобат 
он аст, ки манбаи субъективї ба тамошобинони телевизион аён мегардад ва тамошобинон фикри 
худро дар бораи эътимоднокии ин манбаи маълумот таѓйир медињанд. Дар маќола бо мисолњои 
мушаххас њамгироии ин жанр бо дигар жанрњои хабарї баррасї мегардад. 

Статья посвящена относительно новой теме в науке – отечественной журналистике. 
Следует отметить, что отчет является составной частью комплексной информационной 
программы и предоставляет информацию о текущих событиях, проблемах и неоднозначности 
важных социальных процессов. Анализируя тему, автор приходит к выводу, что сотрудники ТВ 
«Джахоннамо» и «Душанбе» используют возможности разных новостных жанров для 

отражения социальной действительности. Возможности жанра на этих каналах неодинаковы, и 
каждый журналист готовит материал исходя из своего взгляда и восприятия жанров. Как 
правило, отчетность используются чаще. В этом смысле ближе к реальности назвать репортаж 
популярным жанром на телеканалах. Интервью может быть взглядом на конкретное событие. 
Преимущество в этом плане состоит в том, что субъективный источник раскрывается 
телезрителям, и зрители меняют свое мнение о достоверности этого источника. На конкретных 
примерах в статье рассматривается интеграция данного жанра с другими новостными жанрами. 

 
 

Key words: Tajikistan, TV reportage, television «Dushanbe», «Jahonnamo», genre, announcement, 
stand-up, analysis, element, genre requirements, integration 

The article dwells on a relatively new topic in the science of domestic journalism. It should be noted 
that the report is an integral part of a comprehensive information program and provides information about 
current events, problems and ambiguities of important social processes. Analyzing the topic, the author 
comes to the conclusion that the employees of TV "Jahonnamo" and "Dushanbe" use the possibilities of 
different news genres to reflect social reality. The possibilities of the genre in these channels are not the 
same, and each journalist prepares material based on his own view and perception of genres. As a rule, 
reporting is used more often. In this sense, it is closer to reality to call a reportage a popular genre on TV 
channels. An interview can be a look at a specific event. The advantage in this regard is that the subjective 
source is revealed to viewers, and viewers change their opinion about the reliability of this source. Using 
concrete examples, the article discusses the integration of this genre with other news genres. 

 
 

Истифодаи жанр ва риояи талаботи он дар замони муосир яке аз самтњои муњим ба њисоб 
меравад. Тавре аз таљрибе маълум мегардад, ин талабот на њамеша аз љониби рўзноманигорон 
риоя мешавад. Дар сурати дарки амиќи моњияти жанр ва њамчун роњнамо истифода намудани 
он њамеша ба манфиати кормандони расонањо аст. Бо ишора ба ин нукта, муњаќќиќ Мурод 
Муродї менависад: «фаъолияти эљодии рўзноманигориро бе жанр тасаввур кардан ѓайриимкон 
аст» [3, с.88].  

Ба таври умумї дар журналистика жанрњоро ба се гурўњ људо намудаанд ва ба дурустии он 
аксари олимони соња низ њамфикранд. Жанрњо аз рўи объект ва моњияти инъикоси он аз њам 
тафовут доранд, вале аломатњои умумиро низ доро мебошанд, ки ин раванд њамгироии онњоро 
ба миён меорад.  

Мо бештар ба њамин мавзуъ таваљљуњ менамоем. Зеро дар амалияи журналистикаи 
телевизион мушоњида мешавад, ки њамарўза зимни тањияи репортаж ё њисобот унсурњои дигар 
жанрњои хабариро низ мушоњида менамоем ва кормандон аз он истифода намудаанд. Вале ин 
ба он маъно нест, ки жанрњо такрори њамдигаранд. «Жанрњои хабарии журналистикаи 
телевизион бо хусусиятњои хоси худ аз жанрњои хабарии матбуот ва радио фарќ мекунанд» [7, с. 
18].  

Њар жанр бо унсуру нишондоди хоси худ фарќ мекунад ва истифодаи онњо бо риояи 
талаботи жанрї барои рангоранг ва љолиб шудани барномаи телевизион замина фароњам 
менамояд. Илова бар ин, огоњї аз талаботи жанр ва истифодаи бамавриди он нишондињандаи 
касбияти журналист аст. Бо ин маќсад дар риштањои журналистии муассисањои олии таълимї 
омўзиши жанр дар сатњи васеъ ба роњ монда шудааст.  

Њамзамон, аксари муњаќкиќони соња бо таваљљӯњ ба муњиммияти жанр ва истифодаи он дар 
журналистикаи муосир адабиёти гуногуни илмї ва соњавиро таълиф намудаанд, ки мутолиаи он 
барои журналистони љавон ба манфиат аст.  

Равандњои гуногуни љомеа, таъсири суръати тези њаёт боиси ба вуљуд омадани навъњои 
дигари жанрњо, аз љумла репортаж гардидааст. Агар дар солњои 90-ум репортажи классикии 
мавзуї маъмул бошад, пас, имрўзњо гузориши тањлилї бештар маъмул аст ва дар он љузъњои 
тањлилї зиёд мушоњида мешавад.  

Талабот ба истифодаи ин намуди репортажи телевизионї бештар шудааст, зеро баррасии 
мушкилоти гуногун дар њаёти рӯзмарраи сокинон аз рўзноманигорон тањлил мехоњад. Дар ин 
маврид, барои ў зарур меояд, ки дар љараёни кори худ унсурњои дигар гурўњи жанрњоро низ 
истифода намояд.  

Ба ибораи Абдусаттор Нуралиев «жанрњои публитсистика на њамеша дар шакли холис дучор 
меоянд. Аксаран ин ё он жанр унсурњои жанри дигареро истифода мебарад» [10,с.8].  

Њангоми пажўњиши ин мавзуъ маълум гардид, ки дар журналистикаи амалии телевизион дар 
як маводи тањиягардида хусусиятњову имкониятњои жанрњои гуногун ба њам омезиш ёфтаанд. 
Инро метавон ба он маънидод намуд, ки дар чунин њолат робитаи устувор миёни жанрњо ба 

миён омадааст. Мо дар ин ќисмат бештар њамгироии репортажро бо дигар жанрњо мавриди 
ковишњои илмї ќарор додем.  

Репортаж, ки имрўзњо онро дар шабакањои телевизионии мо маъмулан сюжет ё гузориш ном 
мебаранд, ќисми таркиби барномањои мукаммали иттилоотї буда, доир ба воќеаву рўйдодњои 
актуалї, масъалањои њалталаб ва пањлўњои норўшани љараёноти муњимми иљтимої маълумот 
медињад. Тафовути гузориш аз хабар он аст, ки дар гузориш на танњо аз воќеаву рўйдод 
иттилои сариваќтї пешнињод мегардад, инчунин мушкилоту масъалањои рўз, бањсу 
мунозирањои оммавї дар атрофи мавзӯи муайян низ инъикос карда мешавад. Вобаста ба ин 
њолат низ метавон њамгироиро миёни хабар ва репортаж ба мушоњида гирифт.  

Дар мавриди дигар монандии шарњ ва репортажро мебинем. Шарњ яке аз шаклњои маводи 
тањлилии оперативї, ки маънои љараёнро шарњ медињад, њодисаи љамъиятию сиёсй, њуљљат ва 
ѓайра тафсир меёбад, њамчун жанр бањо ва тањлили ошкорои муаллиф аст. Шарњ яке аз жанрњое 
мебошад, ки бо он бештар метавон омезиши гузориши телевизиониро мушоњида намуд. 
Њангоми омода намудани репортаж ба унсурњои шарњ ё ташрењ бештар рўзноманигорон 
таваљљуњ менамоянд. Гуфтан мумкин аст, ки онњо њамдигарро пурра менамоянд ва дар натиља, 
матлаби комили журналистї барои тамошобини телевизион омода мегардад ва мењвари онро 
расонидани иттилоъ ё баррасии он дар пасманзари њаводиси бамиёномада ташкил медињад.  

Шарњи телевизионї дар гузориш аксар ваќт истифода мешавад. Илова бар ин, дар 
телевизион ин жанр њамчун матни овозї (шарњи берун аз экран) амал мекунад. Њамин тариќ, 
паёми њодиса рўй медињад, ки тасвир шудааст ва наворњои махсус интихобшуда. Азбаски 
тафсир як жанри журналистикаи тањлилї аст, дар ин сурат он истифода бурда мешавад, бо 
инъикоси кофии воќеањо шарњдињанда аз паи маќсади асосии он, пеш аз њама муносибат, 
сабабу натиљаро ќайд мекунад, байни њодисањо аз оќибатњои эњтимолии воќеањои руйдода 
сухан меронад. Тавре мушоњида мешавад, дар чунин њолат њамгироии се жанри гуногуни 
телевизиониро мо мушоњида намудем. Дар амалияи кори рўзноманигорони «Телевизиони 
Љањоннамо» ва «Телевизиони Душанбе» низ дидан мумкин аст.  

Дар љараёни омодасозии гузориш доир ба мавзуи љамъоварии маблаѓњои гуногун аз 
хонандагон дар муассисањои таълимии шањр рўзноманигор Ќиёмиддин Њомидов бо сокинон 
дар кўчањои шањр назарпурсї гузаронида, бо масъулини соња ва омўзгорон суњбату мусоњиба 
анљом додааст ва илова бар ин, пањлуњои дигари ин мавзуъро бо истифода аз шарњи сокинон 
дар шабакаи иљтимоии фейсбук зери эълони сањифаи расмии Сарраёсати маорифи шањри 
Душанбе тафсир намудааст. Натиљаи он як репортажи тањлилї бо фарогирии 6 даќиќа аст. Ин 
матлаб 7 марти соли 2021 тавассути барномаи иттилоотии «Ваќт»-и «Телевизиони Душанбе» 
пешнињоди бинанда гардид.  

Дар баробари љонибдории чунин андеша баъзе муњаќќиќон ба он назаранд, ки иттилоъ бояд 
бешарњу тавзењ ба бинанда расонида шавад. Пажўњишгари телевизион Зулфиддин 
Муъминљонов менависад: «бояд хабар бе тањлил ва шарњу эзоњ пешнињоди бинанда гардонида 
шавад. Мутаассифона, имрўзњо дар барномањои иттилоотии шабакањои телевизионии 
Тољикистон хабар бо тањлилу шарњу эзоњ пешнињоди бинанда мегардад» [7,с.19]. Номбурда 
барои таќвияти андешаи худ дар ин маврид далел дорад. «Дар ин њолат ба бинанда имкони 
андеша кардан дода намешавад. Бо ин завќи бинанда паст гашта, аз андешакунї боз мемонад» 
[7,с.19].  

Дар мисоли дигар корманди идораи барномањои иттилоотии телевизиони «Љањоннамо» 
Сафархўља Ризоев 8 апрели соли 2020 њангоми тањияи матлаб дар робита ба истифода додани як 
нуктаи забњи чорво дар ноњияи Фирдавсї гузориш медињад: «Мавриди зикр аст, ки иншооти 
мазкур дар доираи дастгирињои давлатии фаъолияти соњибкорї ва њамкории давлат бо бахши 
хусусї аз љониби соњибкорї ватанї Умаралї Алиматов сохта шуда, аз љойи парваришу 
нигоњдории чорвои хурду калон, нуктаи забњи чорво ва бинои маъмурият иборат мебошад... 
Мавриди зикри хос аст, ки сардхонаи тозабунёд дар ноњияи Фирдавсии пойтахт дар баробари 
иншооти дигар њамзамон дорои сардхонаи замонавї мебошад, ки бино ба иттилои масъулин он 
ѓунљоиши 40 тонна гўштро доштааст. Мувофиќи ќоидањои санитарию гигиенї дар салоњхона 
чорвои калону майда  забњ гардида, муњлати муайян то ба нуќтањои фуруш интиќол додан дар 
ин сардхона нигоњдошта мешавад. Сардхона бо маќсади таъмини бехатарї ва сифатнокии гушт 
сохта шудааст ва он яке аз иншооти асосии салоњхона дар ноњияи Фирдавсии пойтахт 
мебошад». Моњияти асосии репортаж бо њамин пораи матн ва љой намудани фикри масъулини 

соњаву соњибкор њамчун синхрон хулоса мешавад. Вале муаллиф њамзамон вобаста ба мавзуъ ва 
ањаммияти ин иншоот шарњи васеъро низ дар дохили гузориш љой намудааст: «Тибќи талаботи 
амалкунанда њар як чорвои барои забњ парваришёфта бояд солим бошад. Ин љо њам 
мутахассисон аз нињодњои марбутаи шањрию љумњуриявї солимии чорворо ќабл аз забњ муайян 
мекунанд ва агар чорвое, ки њарорати баланд дошта бошад ва ё дорои дигар оризањои ба 
беморињои сироятї монандро дошта бошад, аз забњ боз дошта шуда, дар љойи алоњида ва дур аз 
дигар чорвоњо нигоњдорї мешавад. То замоне, ки њолати чорво хуб гардида, барои забњ аз 
љониби мутахассис ризоият дода шавад…». Дар ќисмати дигари матлаб сархати зерин љой дода 
шудааст: «Лозим ба таъкид аст, ки дар асоси дастуру супоришњои Асосгузори сулњу вањдати 
миллї - Пешвои миллат, Президенти Љумњурии Тољикистон муњтарам Эмомалї Рањмон ва 
тадбирњои муассири Раиси шањри Душанбе муњтарам Рустами Эмомалї бобати њифзи солимии 
истеъмолкунандагон, дар пойтахт бунёди ин ќабил иншоот вусъат меёбад. Дар ин иншоот 
шароити зарурї бо гузоштани яхдонњо ва ташкили сардхонањои хурд барои соњибкороне ки ба 
фурўши гўшт ва мањсулоти гуштї машѓуланд, фароњам шудааст». Ба андешаи мо чунин 
корбурди мавзуъ истифодаи шарњ дар дохили репортаж аст. Вале на њама  муњаќќиќони соња 
инро дуруст мешуморанд, ки намунаи онро дар боло баён доштем. Њамин муњаррири 
телевизион дар мавриди дигар танњо бо пешнињоди иттилои мављуда гузориши њамсонро тањия 
намудааст. Яъне бе љой додани шарњу тафсир аз љараёни ифтитоњи як маркази хизматрасонї 
дар ноњияи Синои шањри Душанбе репортаж тањия мекунад: «Дар доираи наќша-чорабинињои 
тасдиќгардида ба муносибати омодагї ва сазовор истиќбол гирифтани љашни 30-солагии 
Истиќлоли давлатї имрўз дар ноњияи Синои шањри Душанбе Маркази хизматрасонии 
“Аминљон” мавриди бањрабардорї ќарор гирифт». Бо ин љумла репортажи мавриди назари мо 
оѓоз мешавад. Дар идома доир ба самтњои фаъолияти марказ маълумот пешнињод мегардад: 
«Иншооти мавриди назар аз љониби соњибкор Муњаммадисо Ањмадов бунёд шудааст. Бинои 
марказ аз тањхона ва 3 ошёна иборат буда, бо истифодаи масолењи босифати сохтмонї ва тарњи 
хос бунёд шудааст. Дар ошёнаи якуми бино маркази савдо ташкил шудааст. Ошёнаи дуюм аз 
сартарошхона ва кошонаи њусн иборат мебошад, ки дар он шароити зарурии хизматрасонї 
барои муштариён фароњам шудааст...”. Доир ба шумораи таъсиси љойњои нави корї наќшањои 
соњибкор барои оянда ва корњои иловагии иљрошуда, аз ќабили ободонии атрофи иншоот ва 
мумфаршкунии роњи канори он то дохили мањаллаи 33-юми пойтахт бо чанд љумла ва љой 
додани мусоњибаи соњибкор маълумот манзур шудааст. Ин репортаж санаи 8 апрели соли 2021 
тавассути барномаи “Хабар”-и телевизиони “Љањоннамо” пахш гардидааст.  

Тавре аз тањлил ва мушоњидањо бармеояд, дар њар ду њолат њам бо истифодаи имкониятњои 
жанр ва њамгироии он рўзноманигори телевизион матлаб тањия намудааст. Аз ин нигоњ, 
метавон ин равандро на заъфи фаъолияти онњо, балки талабот ба мавзуъ ва муњиммияти он 
маънидод намуд. Зеро дар мисоли аввал, ки мавзуъ ва объекти он ањаммияти бештари иљтимої 
дошт, хабарнигор шарњро низ љой намуд. Дар мавриди дигар чунин тарзи пешнињод амалан 
сурат нагирифт. Яъне чунин зарурат дар миён набуд.  

Тавре маълум аст, тафсир дар гузориш мисли дигар шаклњои нутќ ба оѓози иттилоот, яъне 
рўйдод тобеъ аст. Дар ин њолат унсурњои умумї, воситањои ифодаи субъективии репортажи 
телевизионї низ мушоњида мегардад. Чунин њолат на њамеша ба миён меояд, вале дар 
мавридњои људогона ин њамгироии жанрњоро метавон мушоњида намуд.  

Мењвари асосии фаъолияти журналисї факт ба њисоб меравад. Ин ченак њам дар жанрњои 
хабарї ва њам тањлилї ба таври васеъ истифода мешавад, ки он як навъ умумияти жанрњоро 
нишон медињад, вале тарзи пешнињод тафовути онњоро дар миён мегузорад. Яъне дар жанрњои 
хабарї рўйдод ва њодисаи муњимме њамчун факт ба бинанда расонида мешаванд.  

Журналисти дигар бо нишондоди жанрњои тањлилї сабабу омил ва оќибатњои он рўйдодро 
баррасї менамояд. Барои мисол, санаи 14 октябри соли 2021 љараёни баргузории Форуми 
байналмилалии сармоягузории «Душанбе-инвест-2021» тавассути барномаи «Хабар»-и 
телевизиони «Љањоннамо» дар шакли гузориш пешнињоди аудитория гардонида шуд. Дар 
репортажи журналист Иброњими Неъмат ин чорабинї ба таври ољил инъикос ёфт, вале 
шумораи шартномаву созишномањои баимзорасида, маблаѓи фарогирии ин созишномањо, 
миёни кадом корхонањои ватаниву хориљї ва даромади умумии он ба гардиши савдои кишвар 
дар гузориш мушоњида нагардид.  

Дар барномаи дигар, ки шоми 15 октябри соли 2021 тавассути ин шабакаи телевизионї пахш 
гардид, омилњои зикргардида пурра дарљ шуданд ва он мавриди тањлили коршиносону 
муаллифи барнома ќарор гирифт.  

Бо чунин мисолњо дар мавриди тањќиќи мавзуъ мо бештар рў ба рў мешавем, ки 
рўзноманигорон дар амалияи журналистикаи телевизион бо истифодаи њамгироии жанрњо 
матлаб тањия менамоянд. Яъне «њар гуна жанр ин ё он чиз, яъне предмети инъикосро тасдиќ ё 
инкор мекунад»[3,с.91].Ин андешаро муњаќќиќон И.Њамидиён ва Б.Абдурањим низ љонибдорї 
мекунанд [15]. 

Дар гузориши телевизионї мусоњиба бештар дар шакли кўтоњ истифода мешавад. Як пораи 
устувори матн, ки дар сюжет тавассути мусоњиб ошкор мешавад. Мусоњиба низ яке аз жанрњои 
серистифода дар журналистикаи телевизион аст. «Њоло мусоњиба аз маъмултарин жанри ВАО 
мањсуб мешавад. Мусоњиба бо таќозои замон аввал дар матбуот ташаккул ёфта, сипас бо 
пайдоиши воситањои электронї ба радио ва телевизион гузаштааст [4,с.3].  

Њадафи мусоњибаи телевизионї ба бинанда аз забони мусоњиб иттилоъ додан аст. Аз ин рў, 
дар гузориш низ як љузъи муњимми иттилоъ тавассути масъули сохтори дахлдор бояд пешнињод 
гардад, ки он бе анљом додани мусоњиба бо ў ѓайриимкон мебошад. Гузоришгар дар ин сурат ба 
талаботи жанри мусоњиба мурољиат мекунад. Мо њамгироии онро бо репортаж ба мушоњида 
мегирем. Бояд гуфт, ки пурсиш на танњо дар журналистика, балки воситаи хубу таљрибашудаи 
омўзиши фактњои маърифатї ва ба даст овардани донишњои нав мебошад.  

Аз ин рў, он дар њама њолат, яъне хоњ барои тањия гузориш ва ё мусоњибаи алоњида бояд 
барои берун овардани андешаи асосї аз забони мусоњиб мусоидат карда тавонад. Истифодаи 
самараноки мусоњибањо дар гузориши телевизионї муњим аст. Зимни муошират иттилооти 
сифатан нав ба миён меояд. Љой додани он дар гузориш ба фикру мулоњизањо ањаммияти хоса 
дорад. Дар ин њолат мусоњиба бояд садо дињад, яъне вай табиї ва боварибахш сурат гирад. 
Мусоњибањо як роњи хуби илова кардани факт ё маълумот ба гузориши телевизионї мебошанд.  

Дар Иттифоќи синомагарони Тољикистон мањфили њунарие доир ба њаёт ва фаъолияти 
эљодии дорандаи мукофоти давлатии Љумњурии Тољикистон ба номи Абўабдуллоњ Рўдакї, 
Њунарпешаи халќии Тољикистон Убайдулло Раљабов баргузор гардидааст, ки муњтавои он 
гузориши телевизионии хабарнигори идораи барномањои иттилоотии «Телевизиони Душанбе» 
Моњнисо Ќурбоноваро фаро мегирад.  

«Сањни бинои Иттифоќи смнамогарони Тољикистон имрўз серодам буд. Зеро мухлисони 
њунарпешаи халќии Тољикистон, њаљвнигори шинохтаи тољик Убайдулло Раљабов ва 
коршиносони соњаи санъат ба хотири баргузории мањфилии адабии ў, ки ба 75-солагиаш 
бахшида шудааст, омодагї медиданд. Гуфта мешавад, ки наќши ин њунарманд дар рушди 
киною театр, бахусус њаљвнигории тољик хеле бузург аст». Бо чунин сархат гузориш оѓоз 
мешавад ва дар ин ќисмат пораи мусоњибаи шогирду њамкори ќањрамон, яъне Асланшо 
Рањматуллоев бамаврид љой дода шудааст. Љумлаи боло, ки робита ба фаъолияти њаљвнигории 
Убайдулло Раљабов дошт, бо синхрон пурра мегардад. Зеро номбурда дар пораи мусоњиба ин 
пањлўи фаъолияти њунармандро бо мисолњои мушаххас муаррифї менамояд. Интихоби мусоњиб 
низ мувофиќ омадааст. Зеро Асланшо Рањматуллоев давоми солњои зиёд дар намоишу сањнањои 
њаљвї бо Убайдулло Раљабов наќшофаринї ва њамкорї намудааст. Дар идомаи репортаж 
муаллиф ин љумларо истифода намудааст. «Дар солњои соњибистиќлолї сањми Њунарпешаи 
халќии Тољикистон Убайдулло Раљабов дар тањия ва пешнињоди намоишњои калони 
театришуда назаррас дониста мешавад. Тањти роњбарии ў аз соли 1994 то инљониб (дар назар 
дошта шудааст то соли 2016) бахшида ба љашнњои бузурги миллию байналмилалї 
намоишномањои театришуда, барномањои консертї дар сатњи баланди сиёсию фарњангї 
гузашта истодаанд, ки далели равшани соњибтаљриба будани ў дар ин соња мебошад. Шоир 
Гулназар Келдї дар сўњбат бо мо аз њамкорињояш бо Убайдулло Раљабов дар тањияи 
барномаињои њунарии шањри Душанбе ёдовар шуд». Дар ин ќисмат аз пораи мусоњибаи 
Гулназар Келдї истифода шудааст. Номбурда зимни ибрози андеша доир ба пешнињоди суруду 
таронањояш дар љашнњои љумњуриявии наврўзї ва солгарди Истиќлолу Вањдати миллї суњбат 
мекунад ва ба маънишиносиву соњибкасбии ќањрамон махсус ишорањоро ба миён мегузорад. 
Дар ин мисол низ касбї ва моњирона аз мусоњиб муаллиф дар тањияи репортаж истифода 
намудааст, ки бурди ў аст. Инчунин, дар матлаб вобаста ба фаъолияти њунармандии Убадулло 
Раљабов дар синамову театр ќисме аз пораи баромади њунарманд Марям Исоева низ истифода 
мешавад. Дар мисоли боло мо намунаи хуби истифодаи мусоњиба дар љараёни созмондодани 
репортажро ба мушоњида гирифтем, ки он дар заминаи њамгироии жанрњо ба гунаи касбї ва 

огоњона корбурд шудааст. Репортажи мазкур 26 марти соли 2016 тавассути барномаи «Ваќт»-и 
«Телевизиони Душанбе» дар эфир пахш шудааст.  

Мусоњиба метавонад нуктаи назар оид ба як њодисаи муайян бошад. Афзалият дар ин бобат 
он аст, ки манбаи субъективї ба тамошобинони телевизион аён мегардад ва тамошобинон 
фикри худро дар бораи эътимоднокии ин манбаи маълумот таѓйир медињанд.  

Мутаассифона, имрўзњо њангоми тањияи репортаж интихоби мусоњиба ва љой додани фикри 
ў ба таври дурусту даќиќ сурат намегирад. Чунин њолат танњо бо айби рўзноманигор ба миён 
намеояд. Зеро на њар мутахассис ва кормандни ин ё он идораву ташкилот розї мешавад, ки дар 
мавзўи вобастаи ихтисосаш ибрози андеша намояд. Новобаста ба ин, хабарнигор бояд кори 
худро касбї ва дар доираи нишондоди дастуру воситањои маъмул ва ё стандартњои ќабулшуда 
созмон дињад.  

Муњаќќиќ Љовид Муќим тавсияи зерро пешнињод намудааст. «Агар сарчашмаи имконпазири 
маълумот аз додани мусоњиба даст кашад, якчанд роњњои дигари ёфтани сарчашмањои хуб, ки 
ба саволњои шумо љавоб мегардонанд, мављуд аст. Агар мансабдори њукумат дар бораи 
мубориза зидди малах мусоњиба додан нахоњад, онњо метавонанд ягон коршиносро тавсия 
намоянд: коршинос дар навбати худ масалан, дар бораи усулњои гуногуни нест кардани 
њашароти зарарасон наќл мекунад» [4,с.18].  

Зимни тањлили репортажњои омоданамудаи хабарнигорони шабакањои телевизионии 
«Љањоннамо» ва «Душанбе», инчунин суњбат вобаст ба мавзуъ бо онњо маълум гардид, ки бо 
чунин сабаб, яъне аз мусоњиба даст кашидани кормандони сохтору маќомоти гуногун матлаби 
тањиянамудаашон якљониба баромадааст ва ё пурра мавзўи интихобї баррасї намешавад. Бо 
ин маќсад, зарур аст, ки онњо аз усулњои дар боло зикршуда истифода намоянд. 25 октябри соли 
2021 тавассути барномаи «Ваќт»-и «Телевизиони Душанбе» доир ба мушкилоти соњаи наќлиёти 
пойтахт репортаж омода шудааст. Дар он хабарнигор фикри ронанда, мусофиронро истифода 
намуд, вале бо сабаби розї нашудани кормандони сохторњои наќлиётии шањр бо онњо 
натавонистааст мусоњиба анљом дода, сабабу омил ва чораљўии масъулинро ба миён гузорад. 
Дар ин њолат хабарнигори идора метавонист, ки аз масъулини Комиссияи доимии Маљлиси 
вакилони халќи шањри Душанбе оид ба наќлиёт, коммуникатсия ва бењдошти роњњо ё 
коршиносони мустаќил, ки дар лоињањои гуногун фаъолият менамоянд, мусоњиба гирифта, 
мавзуъро њамаљониба ба баррасї мегирифт. 

Аз масъалањои дигари муњим барои мусоњиба, хосатан барои мусоњибае, ки он дар дохили 
репортаж истифода мешавад, саволгузорї аст. Ба андешаи муњаќќиќон, «саволњо бояд 
мушаххас ва фањмо бошад. Саволњои умумї мусоњибро ба рањгумї мебарад. Мутаассифона, 
баъзан маврид мусоњибакунандагон гирифтори фазлфурўшї гардида, саволњои дарози пур аз 
ибороти зиёдатиро истифода мебаранд, ки дуруст нест» [3,с.109].  

Хабарнигорон бояд дар љараёни тањияи репортаж бо саволњои мушаххас ба мусоњибон 
мурољиат намоянд ва аз онњо маълумоти муњимро дар шакли кўтоњ, вале њадафрас ба даст 
оранд. Њоло баъзе аз рўзноманигорони љавон гумон мекунанд, ки тартибдињї ва пешнињоди 
савол нисбат ба љавоб додани он осонтар аст. Ин андешаро бештари муњаќќиќони соњаи 
телевизион дар кишвари мо ѓалат донистаанд ва барои исботи онњо далел доранд.  

«Мусоњиба эљодиёти муштарак аст.Саволњои журналист бояд ѓайриоддї ва барои 
бинандагон наву оригиналї бошанд. Барои ин мусоњибагиранда бояд омодагї бигирад, 
адабиётро мутолиа кунад, аз маводи интернетї огоњї дошта бошад, њаёти шахси мусоњибро хуб 
донад» [12,с.51]. Чунин талабот барои рўзноманигороне, ки репортаж омода менамоянд, муњим 
аст. Онњо дар баъзе маврид вазифадоранд, ки бо 3-4 нафар мусањибањои кўтоњ анљом дињанд. 
Ин навъи мусоњибаро ќисме аз муњаќќиќон мусоњибаи ахборї ном бурдаанд.  

«Мусоњибаи ахборї аз намудњои машњури муколамаи телевизионї мањсуб мегардад. Дар 
нашрњои ахбор журналистон бо одамони касбу кори гуногун мусоњиба ороста, аз онњо рољеъ ба 
мавзуъњои зарурї маълумот мегиранд» [12,с.51]. Ин тарзи мусоњиба бештар ба пурсиш монанд 
аст. Дар фаъолияти журналистї ва њамчунин дар тањќиќотњои сотсиологї пурсиш аз 
маъмултарин методи љамъоварии иттилоот ба њисоб меравад, зеро табиати ин усул имкон 
медињад, ки муносибати мардумро ба рўйдод, воќеа, љараён, вазъият, њолат фањмем ва ба ин 
васила доир ба мавзуъоти мухталиф иттилоот ва маълумоти рангоранг ба даст орем. Њамчунин 
усули мазкур имкон медињад, ки тариќи телефон, интернет, анкета, мусоњибаи рў ба рў 
иттилооту маълумот ба даст орем. Махсусияти методи пурсиш, пеш аз њама, дар он ифода 
меёбад, ки сарчашмаи маълумотдињандаи ахбори ибтидої инсон мебошад. Инсоне, ки мавриди 
пурсиш интихоб мешавад, бо истилоњи сотсиологї «респондент» ном дорад. Маъмулан, ба 
сифати респондент шахсе интихоб мегардад, ки иштирокчї ва ё шоњиди воќеа аст, назари тоза 

дорад, соњибфикру мустаќиландеша мебошад. Барои интихоби чунин шахс масъалаи шинохти 
респондент ба миён меояд, ки дар таљаммўи омўзиши сотсиологї ва журналистї љойгоњи муњим 
дорад.  

Дар аксари нашрњои хабарии шабакањои телевизионии мавриди назари мо аз усули парусиш, 
ки монанд ба мусоњибаи ахборї аст, њамарўза истифода менамоянд. Барои мисол, муњаррир 
Моњинисо Ќурбонова дар пайгирии мавзўии «Пешгирии зўроварї дар оила» аз чунин тарзи 
мусоњиба истифода намудааст. Нахуст, бо 3 љумла мавзуъро ба миён мегузорад ва назари 2 
сокини шањррро мепурсад. Дар идома, аз тадбирњои роњандозинамудани сохторњои шањрї 
маълумот медињад: «Бо маќсади пешгирии хушунати хонаводагї, бартарафсозии сабабу 
шароитњои ба он мусоидаткунанда ва њимояи њуќуќу озодињои шањрвандон дар муњити оила 
кормандони Муассисаи давлатии «Маркази худшиносии бонувон дар шањри Душанбе» 
фаъолият дошта, дар њамкорї бо сохторњои дигари шањри Душанбе дар ин самт чораљўї 
менамоянд. Њоло дар шањри Душанбе 3 њуљраи кории нозирони оид ба зуроварї дар оила 
ташкил карда шудааст, ки дар њамкорї бо нозирони минтаќавї дар ин бахш бо ањолї корбарї 
менамоянд». Дар ин ќисмат ду пораи мусоњиба масъулони соња - яке Зуњро Мирзоева,- муовини 
директори МД «Маркази худшиносии бонувон дар шањри Душанбе» ва дигаре - Манзура 
Муродалиева, нозир оид ба зуроварї дар оилаи ШВКД дар ноњияи Шоњмансур пайдарпай 
истифода шудааст. Бо вуљуди он ки мусоњиби дуюм фикри авваларо таќвият мебахшад ва ба 
манфиат аст, вале каме дарозии њаљми он љолибияти гузоришро халалдор менамояд. Дар 
идомаи гузориш ќайд карда шудааст: «имрўзњо дар љомеа бештар зуроварии љисмонї ва рўњї 
ба мушоњида мерасад. Њоло омўзиш, тањлил ва тадќиќотњо оид ба масъалањои пешгирии 
зуроварї дар оиларо маќомоти давлатї, худидоракунии шањраку дењот, шахсони њуќуќї ва 
муассисањои илмї-тадќиќотї анљом медињанд, ки маќсади он коњиш додани ин падида дар 
миёни љомеа мебошад». Ин сархат ќисмати љамбастии гузоришро дар бар мегирад.  

Як нукта махсус љойи таъкид дорад, ки мусоњиба аз маъмултарин жанрњои журналистика 
аст, ки бо репортаж иртиботи бештар дорад ва унсурњои онро дар аксари навъњои гузориш 
метавон мушоњида намуд. Ё худ мусоњибаи телевизионї яке аз васеътарин жанрњоест, ки бо 
репортаж истифода мегардад. Гуфтан мумкин аст, ки ин мањз синхронњо аст, ки маводи аудио 
ва видеоро њамоњанг месозанд. Њангоми пажўњиши мавзуъ бо баъзе мисолњо низ рў ба рў 
шудем, ки истифодаи синхрон бемавќеъ ва дур аз мавзуъ аст. Њифзи сиҳатии модару кўдак яке 
аз масъалањои афзалиятноки соњаи тандурустї ва њифзи иљтимоии ањолї ба њисоб меравад. 
Маълумотњои оморї нишон медињанд, ки фавти модару кўдак нисбат ба солњои ќаблї то 
андозае коњиш ёфтааст. Вобаста ба ин мавзуъ 9 апрели соли 2017 дар барномаи иттилоотии 
«Ваќт»-и «Телевизиони Душанбе» мавод нашр шудааст. «Тавре дар Паёми Президенти кишвар 
ба Маљлиси Олии мамлакат ќайд гардид, нишондињандањои фавти модарон дар солњои охир 1,8 
баробар ва фавти кўдакон ба 2,7 баробар кам шудааст. Мувофиќи маълумоти омории пешакї, 
дар љумњурї дар 6 моњи соли 2017-нишондоди фавти кўдакони синни то 1 сола 14,0 дар 1000 
зиндатаваллудшударо ташкил медињад, ки ин нишондод нисбат ба соли 2016 2,8 % кам 
гардидааст. Дар шањри Душанбе бошад, дар нимсолаи аввали соли 2017 шумораи фавти 
кудакони то синни 1 сола дар 1000 зинда таваллудёфта 14,8 %-ро ташкил медињад, ки ин раќам 
нисбат ба солњои ќаблї то андозае камтар аст». Дар ин ќисмати гузориш синхрон љой дода 
шудааст, ки он бояд дар робита ба сабабу омилњои чунин њолат бошад. Вале мусоњиби 
интихобшуда доир ба рушди соњаи тандурустї бо суханњои умумї андешаронї мекунад. Дар 
идома  низ бо истифодаи чунин сархат» «дар 6 моњи соли 2017 дар шањри Душанбе тањлили 
фавти кўдакон гузаронида шуда, муайян гардид, ки сабабњои асосии фавти кўдакони синни то 1 
сола беморињои роњњои нафас, аз он љумла илтињоби шуш-21,5 %, беморињои сироятї-20,1% ва 
нуќсонњои модарзодии инкишоф-19,1%-ро ташкил медињад» ба синхрони дигар мегузарад, ки 
он низ ба мавзуъ вобаста нест ва бештар бо тавсияи табиб ба сокинон дар робита ба беморињои 
дигар сурат мегирад. Дар чунин маврид хабарнигорро зарур аст, ки мавзуъро ба пурагї омухта, 
онро бо иштироки табибони соњавї, ки дар ин росто таљрибаи ѓанї доранд ва андешањояшон 
корсоз аст, бояд суњбат намояд.  

Репортажи телевизионї дар баъзе мавридњои људогона бо дигар жанрњои публитсистика, 
монанди очерк ва лавња бо њам муошират мекунад. Бо вуљуди оне, ки дар ин жанрњо тасвир ба 
иттилоот бартарї дорад. Ин жанрњои журналистика баъзан дар гузориши телевизионї њамчун 
тасвири акс истифода мешавад, ки ягонагии муайяни чорчубањои ба њам алоќамандро таъмин 

мекунад. Лавња арзиши бадеї дорад, вале дар навбати дигар он низ як нав гузориши 
телевизионї аст. Ин асосан дар кори наворбардор зоњир мегардад. Он бояд кунљ ва нури 
ифодакунандаро бодиќќат интихоб намояд. Дар раванди њамоњангсозї ва гузоришдињї, 
талаботи махсус вуљуд дорад. Ба лавња матн бо садои зебо пешнињод карда мешавад, ки дар он 
муаллиф бояд аз иттилооти хушк, расмї дур шавад ва кўшиш намояд, ки воситањои гуногуни 
забониро образнок истифода барад.  

Дар эљоди лавња талаботи асосї дарёфти мавзуъ аст. Вале унсурњои дигарро низ бояд ба 
назар гирифт. «Эљоди лавња танњо бо дарёфти мавзуъ муяссар намешавад. Мавзуъ бояд тасвир 
шавад. Онро тавре бояд тасвир кард, ки хонанда ё бинандаву сомеъ ба зиндагї дилгармї пайдо 
кунад, дар дил амалњои неки одамият, муњнатдўстї, ватанпарвариро парварад ва њамеша ба 
амали хайр кўшад» [3,с.180]. Аз ин нуќтаи назар, телевизион имконияти бештари офаридани 
лавњаро дорад, ки баъзе хусусиятњои он яъне дарёфти воќеа аз нигоњи жанрї бо репортаж 
њамгирої дорад.  

Љойи таъкид аст, ки репортажи телевизионї аз маъмултарин жанрњои журналистика аст, ки 
робита бо жанрњои дигари журналистика дорад. Ин њолат бештар барои ифшои амиќ ва 
тањлили муфассали воќеа хизмат мекунад. Ба ибораи дигар унсурњои дигар жанрњо аз ќабили 
шарњу табсира, суњбат ва мусоњиба чун љузъњои сохтории гузориши телевизионї истифода 
мешаванду омўзиши сабабу оќибатњои њодисањои дар љомеа ба амаломадаро ба таври возењ 
инъикос менамоянд. Вале маќоми мусоњиба дар ин маврид махсус ба гуфтан аст. Мусоњиба 
њамон ваќт муваффаќ  мегузарад, ки журналист дар атрофи мавзуи интихобнамуда маълумоти 
зиёд дорад ва пањлўњои норўшани масъаларо зимни пурсиш тарзе саволгузорї мекунад, ки 
ќањрамон барои аз љавоби аниќ канорагирї кардан имкон намеёбад. Баъдан, журналисте, ки аз 
ин жанр кор мегирад, мањорати равоншиносї низ доштанаш зарур аст. Зеро одамон вобаста ба 
хислат ва мизољашон гуногун мешаванд. Журналист мањз бо истифода аз малакаи равоншиносї 
метавонад аз мусоњибон иттилои сањењро ба даст орад. Бояд ишора намоем, ки њар як жанри 
журналистї шаклу навишт ва ќоидаи хоси худро дорад. Вале дар баъзе маврид њамгироии онњо 
ба љолибияти матлаби журналистї мусоидат менамояд. Журналист ва донишманди рус Валерий 
Аграновский дар хусуси фарќи байни жанрњои журналистї аз жанрњои адабї чунин назар 
дорад: «Жанри журналистї аз роман, њикоя, повест бо он фарќ мекунад, ки дар он воќеа даќиќ 
инъикос меёбад ва муаллиф њаќќи дигар намудани онро надорад» [1,с.89]. Умумияти жанрњо 
дар бештари маврид ба эљод вобаста будани он аст. Яъне дар натиљаи кори эљодї матлабњои 
гуногун дар ќолаби жанрњо тарњрезї мешаванд.  

Репортаж жанрест, ки воќеаро фавран тасвир менамояд. Аз ин рў, дар маркази репортаж 
воќеае меистад, ки хабарнигор шоњид ва иштирокчии он аст. Чунончи Эдуард Политаев 
навиштааст: «гузориш ин тасвири факт, амри воќеии њодисањо ва зуњурот аз рўйи дарки 
бевоситаи рўзноманигор ва ё шахси ширкаткунандае, ки дар макони њодиса аст, мебошад» [11, 
с. 34]. Аз ин таъриф бармеояд, ки њамгироии жанрњои дигар њангоми тањияи репортаж амри 
муњим аст. Тавре дар амалияи журналистика ба мушоњида мерасад, репортажро стендап ва 
синхрон љолиб менамоянд. Вобаста ба љашни Наврўз ва ањаммияти он дар таърихи мардумони 
ориёї санаи 15 марти соли 2015 дар Академияи миллии илмњои Љумњурии Тољикистон њамоиши 
имлї ташкил мешавад. Муњаррири идораи барномањои иттилоотии телевизиони «Љањоннамо» 
Парвиз Аминов аз љараёни он репортаж омода менамоянд. Мисли аксар гузоришњои ин 
шабакаи телевизионї ин матлаб танњо дар толор ва ин њамоиши илмї мањдуд намешавад. 
Нахуст, кўтоњ дар бораи Наврўз андешаи муаллиф баён мешавад. Инчунин, суњбати хабарнигор 
бо Президенти Академияи миллии илмњои Љумњурии Тољикистон Фарњод Рањимї љой дода 
шудааст ва баъдан, як ишора ба њамош мешавад. Дар идома бо истифодаи навори хазина ва 
матни паси кадр ањаммияти таърихии љашн бозгўї мегардад. Дар репортаж ду синхрони дигар 
низ бамавќеъ истифода шудаанд. Пораи суњбати академик Фарњод Рањимї доир ба љанбањои 
илмиву пажўњишии љашни Наврўз нишонрас мебошад. Њамгироии жанрї, истифодаи унсурњои 
хоси тасвир ва наворњои љолиб дар гузориш моњирона љобаљогузорї шудааст. Набудани 
стендапи хабарнигор каме ноустувории аносири жанро ба миён мегузорад.  

Дар мисоли дигар матлаби хабарнигори барномаи «Ваќт»-и «Телевизиони Душанбе»-ро 
мебинем. Соли 2014 тавассути ин барнома дар пайи мурољиати сокинони шањраки 192-и ноњияи 
Шоњмансур гузориш омода шудааст. «Бо маќсади бењтар намудани таъминоти нерўи гармї дар 
фасли зимистон давоми сол аз љониби сохторњои шањрї тадбирњои зиёди соњавї амалї карда 
шуд. Дар ин миён иваз намудани ќубури интиќоли гармї дар шањраку мањаллањо яке аз 
бахшњои муњим буд. Кор дар аксар маврид дар ин самт анљом ёфтааст. Вале ба њолати аввала 
баргардонидани роњу роњравњои дохили шањраку мањаллањо дар бархе маврид иљро карда 

нашудааст. Ин амалро мо зимни наворбардорї дар шањраки 192-и ноњияи Шоњмансур 
мушоњида намудем». Дар идомаи матлаб назари сокинон истифода шудааст. Инчунин, барои 
пурра намудани андешаи сокинон љумлањои зерин дар маводи хабарнигор илова шудааст: «Дар 
идомаи суњбат сокинон афзуданд, ки аз анљоми корњои васлу насби ќубурњои гармидињї дар ин 
ќисмати шањр 2 моњ сипарї шудааст. Вале то њол таъмири роњњо, ки як бахши аъзами 
фаъолияти сохтмончиён аст, иљро нагардидааст. Рафтуомади воситањои наќлиёт дар бештари 
маврид ѓайриимкон аст. Аз ин рў, масъулини татбиќкунандаи корњои таъмириро зарур аст, ки 
дар асоси талаботи мављуда ин мавзеъро ба њолати аввалаи худ баргардонанд ва мушкилоти 
сокинонро низ њал намоянд».  

Дар ин ќисмати гузориш назари љониби дигари масъала-намояндаи Шабакаи гармидињии 
шањри Душанбе истифода шудааст. Гарчанде мусоњиб танњо бо ваъдаи иљрои корњо дар 
муддати кўтоњ фикрашро љамъбаст намуд, вале ба хотири риояи принсипи бетарафї љо додани 
андешаи ў муњим аст. Хабарнигор бо стендапи худ ва пешнињоди санаи даќиќи иљрои корњои 
боќимонда бо такя ба маълумоти масъулин матлабро љамбаст менамояд. Тавре мушоњида шуд 
кўтоњ, вале нишонрас мавзуъ дар доираи репортаж ва њамгироии жанрњои дигар баррасї 
шудааст.  

Њамин тариќ, тањлилњо нишон доданд, ки кормандони шабакањои телевизионии 
“Љањоннамо” ва “Душанбе” барои инъикоси воќеияти иљтимої аз имконоти жанрњои гуногуни 
ахборї истифода менамоянд. Аммо имконоти жанрї дар ин шабакањо яксон нест ва њар 
рўзноманигор бо диду салиќа ва бардоштњояш аз нишондоди жанрњо матлаб омода менамояд. 
Маъмулан, репортаж ва њисобот нисбатан бештар истифода мешаванд. Ба ин маънї мо 
репортажро жанри серистеъмол дар шабакањои телевизионии кишвар медонем. Вале то куљо 
истифода намудани унсурњои хоси жанр ба дониши хабарнигор ва объекти инъикоскунандаи он 
вобаста аст. Ин њолат ба омилњои гуногун иртибот дорад. Омили асосї касбияти журналист 
бошад, омили дигар ба маърифати журналист ва имконияти эљодии ў вобаста аст. 

Мањз мањорати журналист имкон ба вуљуд овардааст, ки воќеияти иљтимої дар шакл ва 
сабкњои гуногун инъикос гарданд ва он дар заминаи њамгироии жанрњо таъсирнокиаш бештар 
бошад.Дар њама гуна фаъолияти љамъиятї љараёни кор тавре ба низом дароварда мешавад, ки 
таѓйироту дигаргунї ва инкишофи он зина ба зина сурат гирад. Фаъолияти амалии журналисти 
телевизион низ њамин гуна аст ва ин самти он бештар дар њамгироии жанрњо мушоњида 
мешавад. 

